
Amour me feist longuement souffreteux
En languissant du bien de ma maistresse,
Elle en eut dœul, dont son cueur despiteux
Souffrir ne peult ma trop longue destresse.
Adonc me dict : “Amy, ce qu’il t’opresse
Me faict sentir comme a toy sa rigueur.”
Ainsy disant, pour oster ma langueur,
Elle me baise, en baisant je l’acolle.
En l’acollant rigueur pert sa rigueur,
Plaisir prent cueur et desplaisir s’envole.

Source :
        Tiers livre contenant XXVIII chansons -
        Attaingnant et Jullet, 1538.

